
Numri i lëndës: 2023:084313 

Datë: 13.02.2024 

Numri i dokumentit:     05324091 

C.nr.508/2023 

 

GJYKATA THEMELORE NË MITROVICË, si kontestimore me gjyqtarin individual 

Blerim Istrefi, në çështjen juridike të paditësit: B.I me adresë në L. M. Ç. P, përfaqësuar nga S.K 

dhe M.K që të dy av në P, kundër të paditurës: T. SH.A me seli në M, baza e kontestit: Anulim 

vendimi dhe kompensim i pagave te papaguara, gjykata pas mbajtjes se seancës se shqyrtimit 

kryesor te dt. 13.02.2024, jashtë seancës, konform nenit 391 pika f) të LPK-se, në lidhje me 

nenin 78 dhe 79 të Ligjit te Punës, nxjerr këtë: 

 

A K T V E N D I M 

 

I. Padia e paditësit B.I me adresë në L.M. Ç. P, e parashtruar në ketë gjykatë me dt. 31.03.2023, 

kundër të paditurës: T SH.A me seli në M, me bazë kontesti: Anulim vendimi nr.156 i dt. 

15.04.2020 i nxjerr nga Bordi i Përkohshëm Mbikëqyrës i Drejtorëve T. SH.A  me te cilin është 

shkarkuar nga pozita e krye shefit ekzekutiv të T. SH.A  dhe kompensimi i pagave te papaguara  

për periudhën kohore 15.04.2020-10.06.2022, HEDHET POSHTË SI E PALEJUESHME 

pasi që është e paraqitur pas afatit.  

 

II. Secila palë i bartë shërbimet e procedurës. 

 

A  r  s  y  e  t  i  m 

 

Paditësi B.I përmes të autorizuarit, me datë 31.03.2023,  ete precizuar ne seancën e shqyrtimit 

kryesorë te dt. 13.02.2024, ka parashtruar në gjykatë padi  kundër te paditurës T. SH.A me seli 

në Mitrovicë,  me te cilin e ka kërkuar Anulimin e vendimit nr.156 i dt. 15.04.2020 i nxjerr nga 

Bordi i Përkohshëm Mbikëqyrës i Drejtorëve T. SH.A  me te cilin është shkarkuar nga pozita e 

krye shefit ekzekutiv të T. SH.A  dhe kompensimi i pagave te papaguara  për periudhën kohore 

15.04.2020-10.06. 

  

Paditësi ne referatin e padis dhe gjashtë shqyrtimit kryesor te dt. 13.02.2024 ka theksuar se 

kërkon anulimin e vendimit se paditurës nr.1546 e dt. 15.04.2020 dhe të detyrohet e paditura qe 

për periudhën kohore 15.04.2020 e gjer me 10.06.2022 te paguaj shumen e përgjithshme për 

paditësin vlerën prej 52.478,31€ te gjitha këto ne afat prej 7 ditësh pas plotfuqishmërisë se 

aktgjykimit te gjykatës.  

 

Më tutje ka shtuar se në këtë çështje juridike nuk është kontestuese themeli i marrëdhënies së 

punës e që paditësi me të paditurën raportin kontraktuar e  kanë pasur me vendimin nr.1501 i dt. 

protokollare 10.06.2019, ku është themeluar marrëdhënia e punës në baze këtij akti administrativ 



 Numri i lëndës: 2023:084313 
 Datë: 13.02.2024 
 Numri i dokumentit: 05324091 
 

2 (3)  

 2
0

2
3

:0
8

4
3

1
4

 

janë marruar detyrat dhe përgjegjësitë e që nuk kontestohet se paditësi ka gëzuar edhe privilegjet 

nga marrëdhënia e punës. Ajo qe është kontestuese në këtë çështje juridike është i ashtuquajturi 

vendim i cili nuk përmban asnjë element të një akti administrativ e që mbetet vetëm një shkrese 

e nxjerr nga e paditura me dt. 15.04.2020 me nr. te protokollit 1546 ku është shkarkuar paditësi 

nga detyra e kryeshefit ekzekutiv ne mënyrë tendecioze diskriminuese dhe te kundërligjshme 

mbi faktin se vet procedura është zhvilluar e këtillë dhe nuk kanë dhënë asnjë pretendim lidhur 

me këtë shkarkim, për të vërtetuar deklarimet e lartcekura cekura dhe veprimet e kundërligjshme 

te zhvilluara nga e paditura, paditësi i është drejtuar me ankese Inspektoratit të Punës si organ 

mbikëqyrës, zbatues dhe implemetues i Ligjit nr.03 L212 i punës, i cili agjencinë ka vlerësuar 

dhe konstatuar ne vendimet e lexuar ne shkresat e lendes qe e paditura ka cenuar dispozitat ligjore 

me rastin e shkarkimit-marrëdhënies se punës të paditësit. Ligji bazik qe rregullon marrëdhënien 

e punës mes paditësit dhe te paditurës është ligji i larte cekur nr.03L212 i Punës, i cili ne 

dispozitën e nenit 87 ka parapare edhe parashkrimin sa i përket kompensimit në para e qe po te 

analizohet periudha prej 3 vitesh paditësi padinë e ka ushtruar brenda afatit ligjor. Për atë dhe 

është propozuar edhe ekspertiza financiare ku ne këtë seance kemi bere precizimin sa i përket 

lartësisë se pagave por jo edhe kthimin ne pune ngase duke u mbështetur ne vendimin e emërimit- 

themelimin e marrëdhënies se punës, paditësit vetëm sa i ka skaduar mandati për te ushtruar 

detyrat e kryeshefit tek e paditura. Mbi te gjitha te larte cekura është e lehte te provuar nga 

gjykata qe kërkesë padinë te aprovoje ne tërësi si te bazuar. Si dhe te detyrohet e paditura që në 

dobi të paditësit të kompensoje pagat e pa paguara ne vlerën e lartcekur si në precizim të padisë 

me kamat ligjor prej 8% deri ne ekzekutimin e aktgjykimin e gjykatës si dhe i ka kërkuar 

shpenzimet e procedurës gjyqësore dhe atë për: Përpilimin e padisë shumen prej: 156 euro, për 

dy seanca te mbajtura vlerën prej: 270 euro, për ekspertizën financiare shumen 200 euro, ne 

shumen e përgjithshme prej 896 euro. 

 

E paditura ne përgjigje ne padi dhe përgjatë shqyrtimit gjyqësor kryesor te dt. 13.02.2024 ka  

deklaruar se e kundërshton ne tersi kërkesëpadinë e paditësit si te pabazuar dhe ka kërkuar nga 

gjykata qe te njëjtën ta hedhë poshtë si te palejueshme për shkak se është parashtruar pas afatit 

ligjor, duke u bazuar ne nenin 391 pika f) të ligjit për procedurën kontestimore. 

 

Gjykata konstaton faktin se në këtë çështje juridike kontestimore deri ne seancën e dt. 13.02.2024 

si kërkesë e palës paditëse ka qenë kompensimi i pagave të papaguara, dhe meqenëse ne seancën 

e sipër cekur është lejuar zgjerimi-precizimin i kërkesëpadisë ku pala paditëse përpos 

kompensimit të pagave të papaguara ka kërkuar edhe anulimin  e vendimit nr.1546 e dt. 

15.04.2020. 

 

Gjykata pas shqyrtimit të padis, e sipas prapësimit të palës së paditur ka vlerësuar afatshmërinë 

e padisë dhe ka ardhur në përfundim se padia e paditëses është ngritur pas kalimit të afatit siç 

parashihet në dispozitën e nenit 78 dhe 79 të Ligji te Punës ne Kosovë. 

 

Në nenin 78 paragrafi 2 theksohet se punëdhënësi është i obliguar që të vendos sipas kërkesës së 

të punësuarit, në afatin prej pesëmbëdhjetë (15 ) ditë nga data e pranimit të kërkesës. 

  

Ndërsa në nenin 79 theksohet çdo i punësuar i cili nuk është i kënaqur me vendimin me të cilin 

mendon se i janë shkelur të drejtat e tij, ose nuk merr përgjigje brenda afatit nga neni 78 paragrafi 

2, të këtij ligji, në afatin prej tridhjetë (30) ditësh, mund të inicioj kontest pune në Gjykatën 

Kompetente. 

Nga shkresat e lëndës vërtetohet fakti se e paditura me vendim nr.1546 e dt. 15.04.2020 e ka 

shkarkuar paditësin nga pozita e kryeshefit ekzekutiv te T. SH.A. 

  

Paditësi i pa kënaqur me vendimin e lartcekur ka parashtruar ankesën në Inspekoriatin  e Punës  

e cila procedurë është e ndarë me procedurën Kontestimore, ku me dt.01.06.2020 e ka aprovuar 

ankesën si te bazuar e i cili vendim është vërtetuar nga shkalla e dytë e Inspektoratit. 

 

Në rastin konkret paditësit vendimin për shkarkim nga pozita e Kryeshefit ekzekutiv nuk ka 

dëshmi se me cilën datë e ka pranuar, mirëpo meqenëse me dt.21.04.2020 paditësi ka parashtruar 

ankesë ne Inspektoriat, gjykata e konsideron si datë të pranimit po në të njëjtën datë pra 

21.04.2020, dhe nga data 22.04.2020 edhe pse ne vendim nuk është paraparë afati i ankesës 

paditësi ka pasur mundësi qe brenda afatit prej 30 të kërkoj mbrojtje gjyqësore dhe atë me se 

largu deri me datën 31.05.2020. 

  

Pra paditësi në kundërshtim me afatin ligjor të përcaktuar me nenin 79 te Ligjit te Punës, me 

datën 31.03.2023 ka kërkuar mbrojtje gjyqësore pas kalimit te afatit ligjor, andaj gjykata vendosi 

si ne piken I te dispozitivit të këtij aktvendimi. 

 

Sa i përket shpenzimeve te procedurës gjykata vendosi konform nenit 450 të LPK-së. 

 

Andaj duke u bazuar në nenin 391 pika f, dhe 450 të LPK-së, e në lidhje me nenin 78 dhe 79 të 

Ligjit të Punës, vendosi si në dispozitiv të këtij aktvendimi. 

 

GJYKATA THEMELORE NË MITROVICË 

C.nr.508/2023, me dt.13.02.2024 

 

                                                                                                      GJ Y Q T A R I  

                                                                                                    Blerim Istrefi 

 

 

UDHËZIM JURIDIK: Kundër këtij aktvendimi është e lejuar ankesa në afat prej 7 ditësh nga 

dita e pranimit të të njëjtit,  Gjykatës së Apelit në Prishtinë, e përmjet kësaj gjykate. 


